
 Wanita mempunyai peranan yang maha penting dalam
kehidupan manusawi. Sebagai ibu, isteri dan rakan seperjuangan kaum lelaki
dalam menegakkan perintah dan larangan Islam di atas muka bumi. Rosaknya kamu
wanita membawa seribu satu macam bencana buat dunia. Rosaknya wanita pasti akan
meruntuh institusi keluarga dan membawa kehancuran sebuah negara. Wanita boleh
menjadi punca dan sumber iman bagi kaum lelaki, boleh juga menjadi sumber dosa
dan kebinasaan.
 Menyedari hal ini, buku ini dihasilkan bagi menghampiri
kaum wanita dan menghulurkan secebis nasihat buat tatapan mereka. Ia turut
dikhususkan buat para lelaki yang sedang berusaha mencari-mencari intipati ilmu
kebaikan dan nasihat untuk hidangan mereka yang bernama ibu, isteri, kakak,
adik dan anak. 
 Ditulis dalam bentuk gabungan ulasan santai, ilmiah
dan sederhana beserta kisah tauladan, cerita, pengalaman, dalil dan fakta. Format
umum buku ini pula adalah bentuk soal jawab, hasil kombinasi soalan-soalan yang
diutarakan oleh pelbagai pihak kepada saya dalam tempoh empat tahun. Bagi menambahkan
manfaat bagi jawapan-jawapan yang telah diberikan, ia diterbitkan dalam bentu
buku khusus. InshaAllah, buku ini sesuai buat semua golongan wanita yang minat
membaca dan berfikir berkenaan tanggungjawab mereka terhadap Allah swt khasnya,
diri mereka dan mereka di sekeliling. Semoga buku ini mampu memberikan sentuhan
kesedaran buat mereka yang masih leka dengan tipu daya dunia.  
 Jadikanlah buku ini pendorong untuk perubahan luaran
diri dan dalam diri. Setiap perubahan yang baik mesti dipaksa dan rasa derita
dalam berubah tanda ia berada dalam jalan yang benar. Jangan sampai bertangguh
dalam perubahan sehingga datang keterpaksaan, kerana apabila perubahan dipimpin
oleh keterpaksaan dan kesusahan, ia sama ada sudah terlewat atau hasilnya kerap
tidak tulen dan dipenuhi cacat celanya.
 Dengan huraian
yang padat, jelas dan tegas, buku ini dipersembahkan dalam bentuk soal-jawab,
menjadikannya bahan bacaan yang lebih santai dan bersahaja. Terdapat juga
kisah-kisah motivasi dan rantaian cebisan pengalaman yang dialami sendiri oleh
penulis untuk dijadikan iktibar kepada pembaca.
 
 
 Buku ini
mengandungi tiga bahagian utama iaitu:
 Bahagian 1:
Wanita, maruah dan aurat
 Bahagian 2: Wanita dan munakahat
 Bahagian 3: Wanita dan rumah tangga
 
 Setiap bahagian pula mengandungi lebih kurang 10 bab yang dikupas bersama
dalil-dalil al-Quran dan hadis untuk memantapkan pemahaman pembaca.
 
 Buku setebal 214 muka surat itu boleh didapati di pasaran dengan harga RM23.
 SILA BUKA INFORMASI RASMI DARI PENERBIT DAN
CARA BELI DI SINI  .
  
 Sekian
  
 Zaharuddin Abd Rahman
 www.zaharuddin.net
 7 Ramadhan 1430 H
 28 Ogos 2009

